
Annotatsiya: Bu maqolada dunyoning turli shaharlaridagi ko’cha, yo’l va kvartallar 
tizimining tuzilishi, Barselona shahridagi shovqinni pasaytirish, piyodalarga qulaylik yaratish 
va avtomobillar sonining kamayishiga erishilgan tajriba o’rganib chiqiladi. 

Kalit so`zlar: shaharsozlik, shovqin, ko’cha, kvartal, shahar bloki

Yaqin vaqtdagi shahar tizimlari to’g’risidagi katta hajmdagi ma’lumotlarning to’planishi va 
paydo bo’lishi shaharda sodir bo’layotgan hodisalarni tushunish va modellashtirish maqsadida 
yangi «shaharlar ilmi» ning hayajonli imkoniyatini ochdi (Rémi Louf va Marc Barthelemy, 
2014). Shaharlarning muhim tarkibiy qismi ularning ko’cha va yo’l tarmoqlari hisoblanadi. 
Ushbu tarmoqlarni shaharlarning soddalashtirilgan sxematik ko’rinishi deb hisoblash mumkin, 
bu ularning tuzilishi va tashkil etilishining katta qismini qamrab oladi va ularning shakllanishi 
va evolyutsiyasida asosiy va universal mexanizmlar to’g’risida juda ko’p ma’lumotlarni o’z 
ichiga oladi.

Ko’pgina shaharlarning blok o’lchamlari milliy me’morchilik va tabiatning o’zaro ta’siridan 
kelib chiqadi. Mahalliy iqlim sharoiti bino shakliga va uning qismiga ta’sir qiladi. Janubiy 
iqlim hududlarida quyosh va issiqlik juda ko’p (Erik Bootsma, 2019) Yerga yaqin binoga ega 
bo’lish muhim, chunki yer haroratni tartibga solishga yordam beradi. Shuningdek, binolar yuqori 
qavatlargacha issiqlik ko’tarilmasligi uchun odatda binolar bir yoki ikki qavatdan oshmaydi. 
Shimoliy iqlim sharoitida yorug’likka yo’l qo’yish juda muhim, shu sababdan binolar baland 
derazalarga ega, ammo ular sovuq qish faslini ham inobatga olishi kerak. Shuning uchun bunday 
holda baland binoga ega bo’lish afzalroqdir, chunki issiqlik qavatlardan o’tishi hisobiga saqlanib 
qoladi. Bugungi kunda, avtoulovlar va konditsionerlarning paydo bo’lishi bilan, ko’p narsalarning 
o’lchamlari va shakli boshqa muammolardan ko’ra ko’proq avtomobil ehtiyojlari va ularning 
avto turargoh joylariga bog’liqdir. Bunda lot o’lchamlari balandlikdan ko’ra ko’proq kenglikka 
ko’proq e’tibor qaratadi.

(Devid Roberts 2019) tomonidan chop etilgan maqolada Ispaniyaning Barselona shahrida 
amalga oshirilayotgan keng ko’lamli shaharsozlik rejasi haqida so’z yuritilgan bo’lib, bu 
amalga oshgan reja hozirda ko’chma jamoat joylari yoki «superbloklar» uchun mo’ljallangan 
avtoulovlarga ajratilgan ko’chalarning yarmidan ko’pini qaytarib beradi. Poblenu mahallasidagi 
superblok ichida, ilgari chorrahalar bo’lgan joyda, mahalliy kafe tashqarisida kichkina o’yin 
maydonchasi, yonida o’nlab piknik stollari joylashgan. Bu superblok Barselonadagi to’rtinchisidir. 
Ammo bu shaharning yangi shaharsozlik rejasi doirasida birinchi bo’lib qurilgan edi - kelgusi 
yillarda o’nlab, oxir-oqibat yuzlab shunday superbloklar yaratilishi rejalashtirilgan.

Rasm 1. Poblenou superbloki joylashuvi

Barselonada istiqomat qiluvchi shahar vizyoneri va Barselonaning shahar ekologiya 
agentligining rahbari Salvador Rueda 1980-yillarning o’rtalarida shahar kengashida bo’lib, 
uning atrof-muhit bo’yicha ishlariga rahbarlik qilgan, u Barselonadagi shovqinni o’rgangan. 
Uni xalqaro miqyosda tavsiya etilgan 65 detsibel darajasiga tushirish uchun nima zarurligini 
bilmoqchi edi. Natija keskin edi: o’tish yo’li bo’ylab, ikki yo’nalishni birlashtiruvchi, tezligi 
soatiga 20 kilometrdan oshiqroq bo’lgan ko’cha shovqini haddan ziyod edi. Buncha tezlikda 
yuradigan mashinalar shovqini shunchaki juda baland. Qulay shovqin darajasiga erishish uchun 
shahar aholisi transport vositalaridan xalos bo’lishi kerak.

Superblokning asosiy g’oyasi - velosipedchilar, piyodalar va oddiygina ko’chada piknik 
stollarida o’tirishni xohlaydigan odamlar uchun avtoulovlarga teng ustuvorlik berib, taxminan 
uchdan uchgacha bo’lgan maydonlarni umumiy foydalaniladigan maydon sifatida ajratish.

Rasm 2. Suberbloklar shaharning aksariyat qismida shovqinni mo’tadil me’yorlarga qaytaradi.

Superbloklardan oldin va keyin o’rganish natijasida ushbu hududda piyoda sayohat 10 foizga, 
velosipedda harakatlanish 30 foizga, ichki ko’chalarda transport vositalari harakati 26 foizga 
kamayganligi aniqlandi. «Superblok tufayli biz bir-birimiz bilan uchrasha boshladik, bir-birimizni 
tanib oldik va bu bizga yoqadi», deydi Kasoran.

Ushbu maqolada shaharsozlikdagi kvartal (blok) o’lchamlarining shakllanishiga iqlim va 
boshqa omillarning ta’siri, shuningdek zamonaviy kundagi shahar bloklari hajmining asosiy 
muammosi va yechimi tahlil qilindi. Asosiy muammo deb shovqin ko’rildi. Shahar shovqinini 
kamaytirishdagi Barselona tajribasi ko’rsatib o’tildi. Bundan tashqari, piyodalar uchun qulaylik, 
avtomobillar sonining kamayishiga va odamlar uchun dam olish joylari paydo bo’lishi tahlil 
qilindi.

